
Пхъэ  зыIущIыр  къуэщIий 
хуэныкъуэкъым.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

Махуэгъэпс

Дунейм 
щыхъыбархэр

ТхылъыщIэ

Лъэныкъуэхэр 
зопсалъэ

Урысеймрэ Украинэмрэ 
яку къыдэхъуа зэпэ щIэ-
тыныгъэм и щхьэусыгъуэ-
хэр зэпкъ рыхыным, лъэ-
ны къуэхэр зэгу рыгъэIуэ-
жыным хуэунэтIа зэпсэ-
лъэ ныгъэхэм пащэ. 
ЛIы  кIуэхэм я еплIанэ зэIу-
щIэр видеозэпыщIэныгъэ 
IэмалхэмкIэ дыгъуасэ ира-
гъэкIуэкIащ, щызэпсалъэ 
щIыпIэм нэс кIуэным зэ-
ман куэдыIуэ зэрытекIуа-
дэр къалъытэри.

ЯПЭ Iыхьищыр Белорус-
сием и щIыналъэрщ щызэ-
хэтар. Абыхэм япкъ иткIэ 
яубзыхуащ цIыху мамырхэр 
зауэ щекIуэкI щIыпIэхэм 
къи кIынымкIэ Iэмалхэр еты-
ным теухуа хабзэхэр - хэкур 
зыбгынэну хуейхэр зэры-
кIуэну гъуэгухэр къагъэлъэ-
гъуащ, цIыхухэр къыщраш 
хъуну зэманымкIэ, а пIа-
лъэм зауэр гъэувыIэн зэры-
хуеймкIэ лъэныкъуэхэр зэ-
гурыIуащ.

Зэпсэлъэныгъэхэм фIы 
къы дэкIуэу хуежьауэ къы-
зэрилъытэр жиIащ Уры-
сейм къыбгъэдэкIыу а Iуэ-
хум хэт, Къэрал Думэм Нэ-
гъуэщI къэрал IуэхухэмкIэ и 
комитетым и унафэщI Слуц-
кий Леонид.

Антарктидэм удзхэр 
къыщогъагъэ

ЩIыуэпсым и щытыкIэм 
ди къэралми дунейми зэ-
рызыщихъуэжым и нэщэ-
нэхэр кIуэ пэтми нэхъыбэ 
мэхъу. Пасэ зэманым, ди 
адэшхуэ-анэшхуэхэм, ды-
къэзылъхуахэм я щIалэ-
гъуэм, щIымахуэм щыIа 
уаехэм хуэдэхэр къызэ ры-

Налшык дэт «Принт- 
Центр» типографием 
иджы благъэ къы щы-
дэкIащ «Гъуэгу къыхихам 
хуэпэжу» фIэщыгъэ зиIэ 
тхылъ купщIафIэ. Ар ира-
гъэхьэлIащ КъБР-м щIэ-
ныгъэмкIэ щIыхь зиIэ и 
лэжьакIуэ, ЩIэныгъэхэм-
кIэ Урысей Академием и 
Президиумым, КъБР-м и 
Правительствэм я щIыхь 
тхылъхэр зыхуагъэфэща 
БищIо Борис Чэмал и 
 къуэм и илъэс 70 юби-
лейм.

АДЫГЭБЗЭР джыным зи 
гъащIэ псор тезыухуа, ар          
зи псэмрэ зи гумрэ щызы-
гъафIэу, щызыхъумэрэ 
щы хуэсакъыу псэу а еджа-
гъэшхуэм и псалъэ Iущхэр 
пэщIэдзэ хуащIащ тхы-
лъым: «Адыгэбзэр пщIэн, 
адыгэбзэкIэ упсэлъэн щIы-
хуейр абы фейдэ гуэр къы-
пыпхын щхьэкIэкъым, атIэ 
адыгэу укъэнэжын пап-
щIэщ». А псалъэхэр зи гъа-
щIэ гъуазэ щIэныгъэлI 
щып къэр, хэкупсэ нэсыр 
йолэжь адыгэбзэм и алыф-
беймрэ орфографиемрэ 
егъэфIэкIуэным, адыгеиб-
зэмрэ къэбэрдей-шэрджэ-
сыбзэмрэ зэшэлIэным, 
адыгэ лъэпкъым хуэщхьэпэ 
нэгъуэщI Iуэхугъуэ куэд- 
ми. Алфавитыр, орфогра-
фиер, пунктуацэр зэхъуэ-
кIыным и проектыр зы-
гъэхьэзырхэми яхэтщ Би-
щIор.

Филологие щIэныгъэхэм-
кIэ доктор, профессор Би-
щIор Къэбэрдей-Балъкъэ-
рым Гуманитар къэхутэны-
гъэхэмкIэ и институтым 
къэ бэрдей-шэрджэсыб-
зэмкIэ и къудамэм и уна-
фэщIу илъэс куэд лъан-
дэрэ мэлажьэ. Еджагъэш-
хуэм теухуа тхылъым щызэ-
хуэхьэсащ и гъащIэм, 
зэ   фIиха лэжьыгъэ куп щIа-
фIэхэм, ноби иригъэкIуэкI 
къэхутэныгъэ къызэры мы-
кIуэхэм ехьэлIа дэфтэр 
куэд. Абыхэм яхэтщ щIэны-
гъэлIым теухуа тхыгъэ зэ-
мы лIэужьыгъуэхэр, Би-
щIом и къэпсэлъэныгъэхэу 
зэIущIэ зэхуэмыдэхэм я 
утыку ирихьахэр, газетхэм, 
журналхэм къытехуахэр, 
апхуэдэуи ныбжьэгъухэм, 
лэ жьэгъухэм къыхужаIа 
псалъэ гуапэхэр. Абыхэм 
ящыщ дэтхэнэми адыгэгур 
хегъахъуэ, адыгэпсэр 
еузэщI, апхуэдэ еджагъэш-
хуэ къызыхэкIа лъэпкъым 
узэрыщыщымкIэ пагагъэ 
къыпхелъхьэ. Мис абыхэм я 
щапхъэ.

«Иджырей адыгэлIым и 
щапхъэ ухуеймэ, БищIо Бо-
рис ублэкIыу нэгъуэщI къы-
щIэплъыхъуэн щыIэкъым: 
къылъэщIыхьэн уигъэлъы-
хъуэну и Iуэхум хуэIэкIуэ-
лъакIуэщ, ныбжьэгъугъэм 
хуэпэжщ, нэхъыжьым и 
щIыхьыр ехъумэ, езыр зи 
пашэ гупыр егъэгушхуэри, 
лэжьыгъэфIхэр кърегъэ-
хъулIэ, нэхъыщIэхэр тэмэ-
му еущий», - тхылъым щы-
жеIэ филологие щIэны-
гъэхэм я доктор, профес-
сор Гъут Iэдэм. Абы и 
пса лъэхэм пищэ пэлъытэщ 
ТIымыжь Хьэмыщэ Би-
щIом и махуэшхуэм хуи-

Бэрбэч ХьэтIутIэ и цIэр зезыхьэ Къэ-
бэрдей-Балъкъэр къэрал университе-
тым гъатхэпэм и 12 - 13-хэм щекIуэкIащ 
ЕджакIуэхэм я X Кавказ Ищхъэрэ олим-
пиадэхэр.

КЪЭБЭРДЕЙ-БАЛЪКЪЭРМИ Ингушми 
курыт щIэныгъэ щрагъэгъуэту ит еджа-
пIэхэм щIэс  сабийхэм ящыщу 1500-м щIи-
гъу хэтащ  зэпеуэхэм. Илъэс зыбжанэ 
 хъуауэ ди  щIыналъэм щекIуэкI зэ-
хьэзэхуэхэр ди университетым къызэре-
гъэпэщ икIи зэхешэ КъБР-м Егъэджэны-
гъэмкIэ, щIэныгъэмрэ щIалэгъуалэм я 
IуэхухэмкIэ и минис терствэм и гъусэу.

«Къалэн нэхъыщхьэу зыхуэдгъэувы -
жыр зи зэхэщIыкIыр лъагэ, зи къэухьыр       
ин сабийхэр наIуэ къэтщIынырщ. Дауи, 
еджапIэм къыщрата есэныгъэхэр зэхьэ-
зэхуэм екIуу къыщызэгъэлъэгъуэжыф 
ныб жьыщIэхэр ди университетым къы-
щIэтIысхьэну дыхуейщ. Зы лъэныкъуэкIэ, 
мы олимпиадэхэр езы цIыкIухэм я щIэ-
ныгъэр здынэсыр къапщытэжынымкIэ Iэ-
малыфIщ, ауэ абы нэмыщI, къыхэжа ны-
кIахэм Зыуэ щыт къэрал экзаменхэм балл 

Къэбэрдей-Балъкъэрым 
къэралыгъуэ зэригъуэтрэ 
илъэси 100 щрикъум ири-
хьэлIэу екIуэкIыну гуфIэ-
гъуэ дауэдапщэхэм щIына-
лъэхэм щIэгъэхуэбжьауэ 
зыхуагъэхьэзыр. А Iуэху-
гъуэм ехьэлIауэ Бахъсэн 
щIыналъэм щыIащ абы и 
уней дамыгъэ зэхэ гъэу-
вэнымкIэ зэхьэзэхуэ. Зэ-
пеуэм кърикIуахэр къы-
щызэщIакъуэж зэIущIэр 
иджыблагъэ Бахъсэн къа-
лэм щызэхэтащ.

КЪЫЗЭГЪЭПЭЩАКIУЭ 
гу пым я зэхуэсым хэтащ 
 Бахъсэн щIыналъэм щIы-
пIэ унафэр щызегъэкIуэ-
ным кIэ IуэхущIапIэм и уна-
фэщI Балъкъыз Артур, 
жылагъуэ IуэхухэмкIэ къу-
дамэм и унафэщI Огане-
зовэ ФатIимэт, къулыкъу-
щIапIэм егъэджэныгъэмрэ 
щIэныгъэ IуэхухэмкIэ и 
 къудамэм и унафэщI Аб-
рэдж Тамарэ, псэуныгъэм-
рэ шынагъуэншагъэмрэ 
къы зэгъэпэщынымкIэ къу-
дамэм и унафэщI Ует Анато-
лэ, экономикэмрэ финанс 
хуэ IухуэщIэхэмкIэ къудамэм 
и Iэтащхьэ ПщыукI Мухьэр-
бий, мэкъумэш Iуэхухэмрэ 
мылъку зэхущытыкIэхэмкIэ 
къудамэм и пашэ БешкIур 
Азэмэт, хабзэхъумэ Iэна-
тIэхэм ядэлэжьэнымрэ Iулъ-
хьэм пэщIэтынымкIэ къу- 
дамэм и унафэщI Тохъутэ-
мыщ Мухьэмэд, нэгъуэщI-
хэри.

Бахъсэн щIыналъэр 
 КъБР-м и къэралыгъуэр 
илъэси 100 зэрыхъум ира-

Къэралыгъуэ куэдым 
Урысейр санкцэхэмкIэ щы-
щIагъанэ мы лъэхъэнэ гу-
гъум ди цIыхур ерыскъы-
хэкI къабзэхэмкIэ къызэ-
гъэ пэщыныр япэу пщэ-
рылъ зыщащIахэм ящыщщ 
Iэщ гъэхъуным елэжь Iуэ-
хущIапIэхэр.

НОБЭ ди республикэм  
лъэ быдэкIэ щыувахэм хаб-
жэ «Малкэ» Iэщ хозяйствэр. 
Iэщ лъэпкъыфI къэгъэ-
хъуныр зи къалэн нэхъыщ-
хьэу щыт IэнатIэм и лэжьы-
гъэр лымрэ гъэшымри те-
щIыхьащ. Мы зэманым 
абыхэм Iэщышхуэу мини             
2-м нэс яIэщ. Абы щыщу  
500-м нэблагъэр жэм къа-
шщ, 500-м щIигъур лыкIэ 
зыщыгугъ Iэщщ, адрей 
 къанэр щIэпхауэ ягъашхэ 
 Iэ щIэвыщIэрэ танэрэщ. Зы-
хуеину псомкIи тэ мэму 
къызэгъэпэща хо зяйствэм  
и Iэщыр хъар зынэу гъэ 
щIэкIащ. «Малкэ» ООО-м 
езым иу хуауэ   иIэжщ  къэуат  

Къэбэрдей-Балъкъэрым щэнхаб-
зэмкIэ щIыхь зиIэ и лэжьакIуэ, 
тхакIуэ, критик, зэдзэкIакIуэ Къэр-
мокъуэ Хьэмид и ныбжьыр дыгъуа-
сэ илъэс 85-рэ ирикъуащ. 

ЛЭЖЬЫГЪЭ купщIафIэ куэд зи 
 къалэмыпэм къыщIэкIа цIыху гуа щIа-
фIэщ Хьэмид. Езым и тхыгъэхэмкIи, 
зэхуихьэсыжахэмкIи, зэридзэкIахэм-
кIи лъэпкъ литературэм хэлъхьэны-
гъэфI хуищIащ. Хьэмид и дуней те-
тыкIэкIэ фIэлIыкIрэ пщIэрэ зиIэ 
цIыхущ, зэпIэзэрытщ, хэлъ нэмысым-
кIэ, бгъэдэлъ щIэныгъэмкIэ, зыхэт-
хэм яхуиIэ зэхэщIыкIымкIэ сыт и лъэ-
ныкъуэкIи щапхъэщ. 

Куэдрэ зи цIэ кърамыIуэ, атIэми 
ищIэмрэ илэжьымрэ къыпхуэ-
мылъытэн хуэдизу ин цIыхухэм        
ящыщ зыщ илъэс хыщIым щIигъуауэ 
адыгэ литературэр зи Iэпэгъу Къэр-
мокъуэ Хьэмид. ЩIэныгъэ куу зыб-
гъэдэлъ, зи анэдэлъхубзэр нэгъэсауэ 
фIыуэ зыщIэ адыгэлIым лэжьыгъэ 
гъэ щIэгъуэн куэд и Iэдакъэ къы-
щIэкIащ, ахэр IуэрыIуатэмрэ лите-
ратурэмрэ я Iуэху нэхъыщхьэхэм 
 теухуащ икIи куэд щIауэ тхылъ-
еджэхэм гунэс ящыхъуащ. 

Къэрмокъуэ Хьэмид Гъузер и  къуэр 
Бахъсэн районым хыхэ Зеикъуэ 
 къуажэм 1937 гъэм гъатхэпэм и 14-м 
къыщалъхуащ. Курыт еджапIэр къиу-
ха нэужь, ар 1955 гъэм Къэбэрдей 
къэрал пединститутым филологием-
кIэ и факультетым щIотIысхьэ икIи 
ехъулIэныгъэ иIэу 1960 гъэм къеух. 
Илъэс зытIущкIэ «Ленин гъуэгу» га-
зетым щолажьэ, иужькIэ «Iуащхьэма-
хуэ» журналым критикэмкIэ и къуда-
мэм и унафэщIу ягъакIуэ. И зэ-
фIэкIхэр къалъытэри, Къэрмокъуэр     
а журналым и редактор нэхъыщхьэ 
1972 гъэм ящI, илъэситхукIэ а къа-
лэныр игъэзэщIа нэужь, 1971 гъэм 
«Эльбрус» тхылъ тедзапIэм и уна-
фэщIу ягъэув.

Хьэмид Урысейм и ТхакIуэхэми Жур-
налистхэми я союзхэм куэд щIауэ 
хэтщ. 

ЩIэныгъэлIым и лэжьыгъэхэм 
щIыпIэ ин щаубыд япэ лъэпкъ узэ-
щIакIуэхэм, адыгэ литературэм и 
 лъабжьэр зыгъэтIылъахэм, ди зэ-
маным жыджэру лажьэ тха кIуэ-
усакIуэхэм я IэдакъэщIэкIхэр зэпкъ-
рыхыным. Абы лэжьыгъэ щхьэ хуэ три-
ухуащ нобэрей лъэпкъ лите ратурэ 
критикэм и щытыкIэм, сабийхэм 
 папщIэ къыдэкI тхыгъэхэм, уса кIуэ 
ныбжьыщIэхэм я творчествэм. Къэр-
мокъуэм итхащ КIэрашэ Тембот, Гу-
лиа Дмитрий, Iэщын Хьэзрэт сымэ 
ятеухуа лэжьыгъэ хьэлэмэтхэр. ЩIэ, 
гъэщIэгъуэн куэд къыщихутащ нарт 
эпосым, Iуэры Iуатэм и жанр щхьэ-
хуэхэм.

Адыгэ IуэрыIуатэр Къэрмокъуэ Хьэ-
мид фIыуэ зэрилъагъум, куууэ зэри-
щIэм и щыхьэт наIуэщ лэжьыгъэ куп-
щIафIэу и Iэдакъэ къыщIэкIахэр.          
Абы къыдэкIуэуи щIэныгъэлIыр 
 ерыщу иужь итщ IуэрыIуатэм и мы-
хьэнэр, и дахагъыр, ящIэлъ гупсы-
сэхэм я кууагъыр иджырей тхылъ-
еджэхэм къазэрыгуригъэIуэным. Iуэ-
рыIуатэ зэхуэхьэсауэ зэрыт тхылъ 

ТхакIуэ цIэрыIуэ, адыгэлI щыпкъэ
Къэрмокъуэ Хьэмид и ныбжьыр илъэс 85-рэ ирокъу

 зыбжанэ Къэрмокъуэм къыдигъэ-
кIащ, абы нэмыщI газетхэмрэ 
 жур налхэмрэ пIалъэ-пIалъэкIэрэ 
къы тохуэ Хьэмид зэхуихьэсыжа тау-
рыхъхэмрэ хъыбархэмрэ. Ди цIы ху-
хэм,  псом   хуэмыдэу   сабийхэм, 
фIыуэ ялъэгъуащ Къэрмокъуэ Хьэ-
мид и тхылъхэу «Жыр пыIэр» (1970), 
«Бажэ пшынэр» (1971), «Таурыхъхэр» 
(1994), «Нартхэр» (1996). 

ЦIыхухэр нэхъыфIу зэрыцIыхун, 
зэныбжьэгъугъэ быдэ яку дэлъын 
 папщIэ, мыхьэнэшхуэ иIэщ нэгъуэщI 
лъэпкъхэм я художественнэ тхыгъэ-
хэр ди бзэмкIэ зэдзэкIынми. И лэ-
жьыгъэм зэрыпэрыувэрэ а Iуэхум 
 гулъытэшхуэ Къэрмокъуэм хуещI   
икIи фIы дыдэу къохъулIэ,  адыгэб-
зэри урысыбзэри фIыуэ зэрищIэм и 
фIыгъэкIэ. Абы зэридзэкIа тхыгъэхэм 
я нэхъыбэр лъэпкъ тхыгъэхэм яхы-
хьащ, нэгъуэщIыбзэкIэ тхауэ щытауэ 
гу лъумытэжу Къэрмокъуэ Хьэмид 
зэридзэкIащ Къаз-Джэрий и «Хьэ-
жытIэгъуей аузыр», КIашэ Адэл-
джэрий (Къалэмбий) и рассказхэр, 
«Абрэджхэр», «Iуащхьэ щыгум» по-
вестхэр, КIэрашэ Тембот и повесть 
«Шапсыгъ пщащэр», «Шу закъуэ» ро-
маныр, ШинкIубэ Бэгърат и 
«ЖылакIэ» романыр. Абыхэм нэ-
мыщIкIэ Хьэмид адыгэбзэкIэ «къи-
гъэпсэлъащ» Толстой Лев, Тургенев 
Иван, Горький Максим, Шолохов Ми-
хаил сымэ. 

И къалэмыр здынэсауэ Хьэмид 
тэмэму къемыхъулIа щыIэу си фIэщ 
хъуркъым. Сыт хуэдэ Iуэху яужь 
 ихьэми нэхъыфI дыдэм хуэдэу зэ-
фIех, щIэныгъэшхуэ бгъэдэлъщ, и 
адыгэбзэр лъэщщ, и гупсысэр 
 къаб зэщи. Лъэпкъыр дызэрыгушхуэ 
хъуну зылI адыгэм къилъхуамэ, Хьэ-
мид етIуанэщ. А псалъэхэр ди лэ-
жьэгъуу щыта, нобэми ди чэнджэ-     
щэгъуфIу къыдбгъэдэт цIыху щып-
къэм къызэрилэжьыр хьэкъщ. 

«Нобэ къэбэрдей-шэрджэс диалек-
тым иритхэхэм яхэткъым, сэ къы-
зэрысщыхъумкIэ, Къэрмокъуэ Хьэ-
мид и бзэ дахэ гурыIуэгъуафIэмрэ 
 къигъэсэбэп стилистикэмрэ хуэдэ 
зиIэ, - къызжиIауэ щытащ Къэбэрдей 
Адыгэ хасэм и тхьэмадэ ХьэфIыцIэ 
Мухьэмэд, Хьэмид и гугъу къысхуи-
щIу. - Абы щыхьэт лей тохъуэ Хьэмид 

зэридзэкIа Къандур Мухьэдин и 
 «Кавказ» трилогиемрэ хэхэс адыгэ 
тхакIуэхэм я IэдакъэщIэкI къыхэха - 
хэр зэрыт «ЩIэин» тхылъымрэ».

Щхьэхуэу тепсэлъыхьын хуейуэ 
къыщIэкIынщ адыгэ журналистикэм 
зегъэужьыным Къэрмокъуэ Хьэ -               
мид хуилэжьам. Абы теухуауэ гугъэза-
гъэу жиIауэ щытащ тхакIуэ, зэ-
дзэкIакIуэ Мэзыхьэ Борис. «Адыгэ 
псалъэ» газетым, «Iуащхьэмахуэ» 
журналым, «Эльбрус» тхылъ тедза-
пIэм щыщылэжьа илъэсхэм Къэр-
мокъуэм куэд зэфIигъэкIащ тхыб-  
зэм зегъэужьыным, къупхъэ хъуауэ 
абы зезымыгъэузэщI лъахъэхэр 
ихыным ехьэлIауэ. ЩIэджыкIакIуэхэм 
ноби ящыгъупщакъым лIэщIыгъуэ 
плIанэм щIигъукIэ къыдэкIа «Тхьэма-
хуэ» напэкIуэцIыр. Ар щIэщыгъуэ 
зыщIыр куэду къытехуэ гушыIэхэм,  
 ауанхэм, хъыбар гъэщIэгъуэнхэм я за-
къуэтэкъым. ЦIыхур нэхъыбэу дэ-
зыхьэхыр адыгэ тхыдэм теухуа тхыгъэ 
телъыджэхэу языныкъуэ IэщIагъэлI-
хэм фIэкIа зыщымыгъуазэрт. Ди 
тхыдэ жыжьэр пщыхэмрэ уэркъхэм-
рэ быдэу япыщIауэ къызэрекIуэкIар 
къэплъытэмэ, абыхэм я IуэхущIафэр, 
зыгъэлъапIэ тхыгъэхэр газетым 
къытебдзэн жыхуэпIэр, дауи, къып-
хуамыдэнт. Ауэ «кхъуейм и хьэтыр-     
кIэ пIастэ яшх…» НэхъыфIу пхужыIэн?!

И  гуащIэм  хужыпIэфынур  зэры-
куэд дыдэм хуэдэу, Хьэмид и цIыху-
гъэми жэщ-махуэкIэ утепсэ лъы-
хьыфынущ. Хъыбар куэд къыдокIуэкI 
Къэрмокъуэм, и щабагъэм, и зэпIэ-
зэрытыгъэм, и цIыхугъэм ятеухуауэ, 
унафэщI гумызагъэу зэрыщытам, 
абы щыгъуэми псоми я пIэм иувэф- 
рэ дэтхэнэри къыгурыIуэу зэрылэ-
жьам ар зыцIыхухэр щыгъуазэщ. 

«Дэтхэнэ зы цIыхум дежкIи гъа-
щIэм щынэхъыщхьэ дыдэр зытет ду-
нейм лъэужь дахэ къытринэнырщ. А 
къалэн гугъур зыхузэфIэкIыну цIыху 
насыпыфIэхэм ящыщу къызолъытэ 
Хьэмид, - къыхигъэщат и тхыгъэхэм 
ящыщ зым тхакIуэ цIэрыIуэ Къэр-
мокъуэ Мухьэмэд. - Хьэмид хьэл дахэ 
зыхэлъ цIыху губзыгъэщ, акъы-
лыфIэщ, щIэныгъэ куу бгъэдэлъщ, 
лэжьакIуэшхуэщ, унагъуэ дахэ иIэщ.  
А псалъэ хэIэтыкIахэм зыри яхэт- 
къым Хьэмид къэзыцIыхухэр щы-      
хьэт зытемыхъуэфын. Мы Къэрмо-
къуэ нэхъыжьыр мы Къэрмокъуэ нэ-
хъыщIэм сыту хуабжьу щытхъурэ 
къысхужызыIэн щыIэнкIэ хъунщ. Ари 
сщIэуэ икIи сытемыукIытыхьу жызоIэ 
си псалъэр: сэ Хьэмид къызолъытэ 
адыгэлI нэсу, хэкулI зыхужыпIэ хъуну 
цIыху  лъапIэу.  Зы дагъуэ зимыIэ 
цIыху щыIэкъым жаIэ, Хьэмид апхуэ-
дэ къыхуэплъыхъуэнумэ, зэрысабы-
рыщэрщ, и щхьэр зыхэтым зэрыхи-
мыгъэфIыкIырщ, зызыхъунщIэу ду-
нейм тет цIыхухэм зэращымыщырщ».

КъыпхужаIэну къэблэжьым пса-
лъэр емэщIэкIыу, псори зэхъуапсэ 
узын шагъэрэ гукъыдэжрэ ущы мы-
щIэу, уи бын я гуфIэгъуэрэ абыхэм я 
быныж я гурыфIыгъуэрэ ухэплъэу 
иджыри куэдрэ ди япэм Тхьэм ури-
гъэт, Хьэмид! 

ИСТЭПАН  Залинэ. 

Утыку  ущихьэкIэ

щIэ кIыну гуфIэгъуэ дауэ-
дапщэхэм зэрыхэтыну икIи 
зыкъызэрыщагъэлъэгъуэну 
дамыгъэхэм къызэгъэпэ-
щакIуэхэр хэплъа нэужь, 
 Къубэ-Тэбэ (ХьэкIэщей) 
 къуажэм щыщ Тенджыз Ми-
ланэ и IэдакъэщIэкIыр псо-
ми къахэщу къалъытащ. 
Къагъэхьа лэжьыгъэхэм 
хэплъа гупым зэрыжаIэм-
кIэ, Тенджыз Миланэ къэп-
щытакIуэ гупым я пащхьэ 
ирилъхьа дамыгъэм Iэма-
лыншэу къызэщIиубыдап-
хъэ щIыпIэ нэщэнэхэр 
хэлъщ, гупсысэу зэрыузэ-
дамкIэ щIыналъэмрэ рес-
публикэмрэ зэрепх.

«Тенджыз Миланэ зэ-
пеуэм къыхилъхьа проек-
тым ди щIыналъэм и щхьэ-
хуэныгъэ зыкъом хыбо-
лъагъуэ. Абы къытощ Бахъ-
сэн ГЭС-р, Бахъсэн 
псы е жэхыр, ди щIыпIэм 
щыпсэу цIыхухэр нэхъыбэу 
зэта лэжьыгъэхэм - шы зе-
хуэным, Iэщ гъэхъуным, 
щIы зехьэным, жыг гъэ-
кIыным - епха теплъэ-
гъуэхэр. Зэры-Къэбэрдей-
Балъкъэру зэрыгушхуэ 
Iуащ хьэмахуэ а псом я 
щIыбкIэ къыщолъагъуэ, 
щIы налъэм и нэIэ къытет 
хуэдэу къыпщигъэхъуу. 
 Утыку ущихьэкIэ укъызэра- 

щIэж фащэм хуэдэуи, 
узыщыщ щIыналъэр да-
мыгъэм ягу къигъэкIыпхъэу 
си гугъэщ», - жиIащ Балъ-
къыз Артур, зэпеуэм къри-
кIуахэм я гугъу щищIым.

Зи лэжьыгъэр нэхъыфI 
дыдэу къалъыта Тенджыз 
Миланэ Бахъсэн щIына-
лъэм и къулыкъущIапIэм и 
фIыщIэ тхылърэ ахъшэ 
 саугъэткIэ ягъэлъэпIэнущ. 
Абы зэхилъхьа дамыгъэм и 
сурэтри КъБР-р илъэсищэ 
щрикъум ирихьэлIэу зэхэ-
тыну дауэдапщэхэм щызэ-
рахьэнущ.

ШУРДЫМ  Динэ.

Адыгэбзэм хьэрфу хэтыр
зи налкъутналмэс

гъэпсу  итха статьям и 
пэублэри: «Адыгэбзэм и 
тет», «адыгэбзэм и Iун-
кIыбзэIухыр зыIыгъ», «ады-
гэбзэм и хеящIэ нэхъыщ-
хьэ» - БищIо Борис и цIэм 
синоним гуэгъу хуэхъуащ 
мы псалъэхэр. Ахэр куэд- 
рэ зэхыдох ар къэзы цIы-
хухэм, и ныбжьэгъухэм 
къыхужаIэу».

Бзэм и бэуэкIэр псэкIэ 
зыхэзыщIэ къэхутакIуэ 
Iэзэм и къалэмыпэм къы-
пыкIащ щIэныгъэ лэжьы-
гъэ купщIафIэхэр, псалъа-
лъэ зэмылIэужьыгъуэхэр, 
зэ реджэ программэхэмрэ 
пособиехэмрэ. Псори зэ-
хэту абыхэм я бжыгъэр 
 200-м нос. А лэжьыгъэхэм 
яхэтщ монографие щхьэ-
хуэхэри, къэхутэныгъэ хэха-
хэм ятеухуахэри, нэгъуэщI-
хэри. Абыхэм щыгъуазэ 
ухуэзыщI библиографие 
зы гъэлъагъуи ихуащ Би-
щIом теухуа тхылъыщIэм.

И бжыгъэкIэ экземпляр 
500 хъууэ къыдэкIа тхылъыр 
зэхэгъэувэным, печатым 
хуэгъэхьэзырыным я къару 
ирахьэлIащ БищIо Борис 
щылажьэ институтым къэ-
бэрдей-шэрджэсыбзэмкIэ 
и къудамэм и лэжьакIуэ- 
хэу АфIэунэ Анжелэ, Абазэ 
Маритэ, Хэжь Марьянэ,             
Токъмакъ Мадинэ, Шэрий 
Нинэ, Шэрджэс Заретэ сы-
мэ.

Зи къару илъыгъуэ щIэ-
ны гъэ лIыр, публицист цIэ-
рыIуэр, къэхутакIуэ лъэры-
зехьэр ди лъэпкъ Iуэхур ди-
гъэкIыу узыншэу псэуну ди 
гуапэщ. Мыкъуэжь Анатолэ 
зи гугъу тщIы тхылъым ихуа 
и усэм зэрыщыжиIащи:
Адыгэбзэм и щэху Iэджэ
Къэзыхутэжа,
Адыгэбзэм и уэлийхэм
ЯлъэщIыхьэжа!
Зи акъыли зи зэфIэкIи
Пэжым хуэгъэпса,
Хьэл-щэныфIу щыIэ

псомкIи
Тхьэр зыухэупса.
Адыгагъэр зи бэракъыу
Лъэпкъым и къуэ нэс,
Адыгэбзэм хьэрфу хэтыр
Зи налкъутналмэс.
………………….
Ар Борисщ, Борисщ

 БищIохэ.
Ар зымыщIэр хэт?!
Ди ныбжьэгъум

цIэрыIуагъкIэ
Къыпэхъункъым куэд.

ЖЫЛАСЭ  Маритэ.

ФIэлIыкIрэ пщIэрэ зиIэ

КъэкIуэнум
фIыкIэ щогугъ

зы щIэлъ Iусыпхъэ зэмы лIэу-
жьы гъуэхэр щагъэхьэзыр. 
Мэ къупIэхэр къазэремэ щIэ-
кIым къыхэкIыу мэкъурэ 
хьэуа зэу бжьыхьэ - щIыма-
хуэ лъэхъэнэм яхурикъунур 
лъэныкъуэкIэ щызэрагъэ-
пэщ.

IуэхущIапIэм и IэщIагъэлI 
нэхъыщхьэ Къардэн Лолэ 
зэрытепсэлъыхьамкIэ, гъэ 
къэси хуэдэу, лыхэкIымкIэ 
зыщыгугъ Iэщыр щIыма-       
хуэ псом ЕкIэпцIэкъуэ 
 хъупIэм щаIыгъащ. Абы ща-
Iэщ жэмэщ зэIузэпэщхэр. 
Иджыпсту щыщIэдзауэ 
 хозяйствэм и Iэщышхуэхэр 
Iуащхьэмахуэ лъапэ и хъу-
пIэхэм зэрашэнум хуагъэ-
хьэзыр. Ахэр а щIыпIэм 
бжьы хьэ кIасэм нэсыху ща-
гъэхъуэкIуэнущ. 

Гъэшым тепщIыхьмэ, 
жэм къэс ику иту литр 15 - 
17 къы щIаш. ГъэшхэкI къы-
щIэзыгъэкI IуэхущIапIэхэм 
махуэм хуэзэу шэ тонни-
хым щIигъу ирагъашэ. 
Гъэм и кIыхьагъкIэ бгылъэ 
хъу пIэхэм щагъэшха Iэщым 
и гъэшым къабзагъкIэ пэ-
хъун къэгъуэтыгъуейщ. 
ООО-м Iэщ 400 зыщIэхуэн 
гъэш фермэ зэIузэпэщ 
зэриухуэрэ куэд щIакъым. 
Ар иджырей мардэхэм тету 
къызэгъэпэщащ.

ШЭРЭДЖ  Дисэ.

Олимпиадэхэр  зэфIэкIащ
лейхэр къахущIигъунущ, нэгъуэщI лъэ-
ныкъуэкIэ убгъэдыхьэмэ, хэт сыт хуэдэ 
щIэ ныгъэ иIэми дэри къэтхутэну Iэмал 
 догъуэт», - жеIэ КъБКъУ-м и лэжьакIуэ 
Карсаковэ Галинэ.

Зэхьэзэхуэхэр махуитIкIэ, дерс унэтIы-
ныгъэ 11-кIэ екIуэкIащ. Япэ махуэм сабий-
хэм есэпым, урысыбзэмрэ литературэм-
рэ, тхыдэм, химием, физикэм, географи-
ем епха лэжьыгъэхэр, етIуанэ махуэм 
есэпым, урысыбзэм, биологием, обще-
ствознанием, инджылызыбзэм, информа-
тикэм епхахэр ягъэзэщIащ. Лэжьыгъэхэр 
курыт щIэныгъэ щрагъэгъуэт IуэхущIа-
пIэхэр зэрылажьэ программэм тещIы-
хьауэ щытащ.

КъБКъУ-м и пресс-IэнатIэм хъыбар 
къызэритымкIэ, ЕджакIуэхэм я X Кавказ 
Ищхъэрэ олимпиадэхэм щытекIуахэм 
Зыуэ щыт къэрал экзаменхэм къыщахь 
балл бжыгъэм баллитху халъхьэжыну 
 Iэмал яIэщ, къыщыхэжаныкIахэм къыха-
хыну унэтIыныгъэм хэт дерс нэхъыщ-         
хьэм балл щырыщ хущIагъунущ.

ЩХЬЭЩЭХУЖ Инал. .

мыхъужыр я гукъэкIыж-
хэм къыхощыж. Iупсыр 
 бдзамэ, щIым нэмысу 
щтыуэ щIыIэ къэхъуу щы-
тащ, жаIэжырт абыхэм.

ИДЖЫ, щIыуэпсым кIэ-
лъыплъ, ар зыдж щIэны-
гъэлIхэм жаIэ ди ЩIым 
 хьэуар нэхъ хуабэ зэрыщы-
хъур, абы епха зэхъуэ-
кIыныгъэ хэри зэрынэрылъа-
гъур. ЩIы махуэхэр нэхъ хуа-
бэ зэ рыхъур, дыгъэгъазэр, 
щIышылэр гъатхэм, гъэма-
хуэм хуэдэу щикI илъэсхэр 
дэри ди нэгу щIэкIащ.

Абы и лъэныкъуэкIэ 
иджыб лагъэ къахутар гъэ-
щIэгъуэн дыдэщ - Антарк-
тидэм уэру къыщыгъэгъащ 
удзхэр. Гъагъэу абы къы-
щыкIыр удз лIэужьыгъуитI 
къудейщ, ауэ иужьрей 
илъэсхэм абыхэм апхуэдиз-
кIэ зауфэбгъуащи, щIэны-
гъэлIхэр егъэгузавэ. ЛIэ-
щIыгъуэ ныкъуэм къри у-
быдэу зэрызаужьам нэхърэ 
хуэдэ зыбжанэкIэ нэхъыбэщ 
илъэс зыбжанэм яубыда 
щIыпIэхэр.

Апхуэдэурэ екIуэкIмэ, 
дяпэ илъэсищэкIэ Антар-
ктидэм япэ жыгхэр къы щы-
кIыныр зы хуэIуа щымыIэу 
къелъытэ профессорым.

Гъатхэпэм и 15,
гъубж

ЩэхуакIуэхэм я хуитыны-
гъэхэр хъумэным и дуней-
псо махуэщ

Социальнэ лэжьыгъэ   
егъэ  кIуэкIыным и дуней-
псо махуэщ

1917 гъэм ПIалъэкIэ щыIэ 
Правительствэм и орган 
Тэрч къыщызэрагъэпэщащ.

1880 гъэм къалъхуащ 
адыгэхэм я цIыхубэ лIы-
хъужь Къылыш СулътIан-
Джэрий.

1913 гъэм къалъхуащ ады-
гей драматург, актрисэ, 
 критик Натхъуэ Долэтхъан.

1934 гъэм къалъхуащ Иор-
данием и профсоюз лэ-
жьакIуэу щыта, Амман дэт 
Адыгэ ФIыщIэ Хасэм и тхьэ-
мадэ, Хьэшимит къэралы-
гъуэм и сенатору лэжьа 
Къар дэн Самир.

1974 гъэм къалъхуащ 
 публицист, Адыгэ Респуб-
ликэм щIыхь зиIэ и журна-
лист ТIэш Светланэ.

Дунейм и щытыкIэнур

   «pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Хуабэр махуэм градуси 7 - 
10, жэщым градуси 2 - 3 щы-
хъунущ.

Гъатхэпэм и 16,
бэрэжьей

Урысейм Къэрал кIуэцI 
IуэхухэмкIэ и министерст-
вэм экономикэ шынагъуэн-
шагъэмкIэ и IэнатIэхэр 
къы щызэрагъэпэща ма-
хуэщ. 

1942 гъэм къалъхуащ 
 УФ-м, КъБР-м, КъШР-м, 
 АР-м, Дагъыстаным я 
цIыхубэ дохутыр, медицинэ 
щIэныгъэхэм я доктор, про-
фессор, ЩIДАА-м и акаде-
мик Лий Адэлджэрий.

Дунейм и щытыкIэнур

«pogoda.yandex.ru» сайтым 
зэритымкIэ, Налшык уфауэ 
щыщытынущ, уэшх къы-
щешхынущ. Хуабэр махуэм 
градуси 6 - 8, жэщым граду-
си 3 - 5 щыхъунущ.

16
14
12

8
6
6
5
5
4
3
1
1

З.

2
3
5
7
4
5
5
9
2
6
4
5
4
5
6
4
2

Т.

38-10
48-10
33-10
32-14
29-17
24-18
31-21
18-12
24-30
22-13
25-22
25-30
28-29
17-32
12-28
16-60
8-74

О.

50
45
41
40
34
32
29
27
26
24
22
20
19
17
15
7
5

ФI.

2
2
2
1
6
6
6
4
10
6
8
9
10
11
10
15
17

Командэхэр

1. СКА 
2. «Чайка»
3. «Динамо» Мх
4. «Форте»
5. «Анжи»
6. «Кубань-Холдинг»
7. «Черноморец»
8. «Спартак-Налшык»
9 «ТIуапсы»
10. «Легион Динамо»
11. «Биолог-Новокубанск»
12. «Динамо» Ст
13. «Мэшыкъуэ-КМВ»
14. «Ротор-2»
15. «Дружба»
16. «Алания-2»
17. «ЕсэнтIыгу»

Мы гъэм къыщыщIэдзауэ зыхуей хуагъэзэнущ Шэ-
джэм аузым хуэкIуэ гъуэгур. 

КЪЭБЭРДЕЙ-Балъкъэрым и щIыпIэ нэхъ дахэ ды дэхэм 
ухуэзышэ «Кавказ» федеральнэ гъуэгум къы щы щIедзэри, 
Лашынкъей, Шэджэм Ищхъэрэ, Хъущтэ-Сырт, Эльтюбю 
жылагъуэхэм кIуэцIрокI, Булунгу хуэкIуэу. Абы и кIыхьа-
гъыр километр 65-рэ мэхъу.

2022 гъэм къриубыдэу Шэджэм Ищхъэрэм къыщыщIэ-         
дзауэ (Хъущтэ-Сырт хиубыдэу) Шэджэм псыкъелъэхэм 
нэсыху зэIузэпэщ ящIынущ: зыплъыхьыпIэхэр, лъэс зе кIуа-
пIэхэр ягъэдэхэнурэ, къагъэнэхужынущ. Абы къы дэ кIуэу, 
зэрагъэпэщыжынущ лъэмыжи 5.

Иджыпсту къыщыщIэдзауэ иужь ихьащ 2023 гъэм зы-
хуей  хуагъэзэну Эльтюбюрэ Булунгурэ хуэкIуэ гъуэгухэм. 
Къи щынэмыщIауэ, 2023 - 2024 гъэхэм къриубыдэу елэжьы-  
нущ Лашынкъейм екIуалIэ, километр 15 зи кIыхьагъ гъуэгу-
ми.

ШЭРЭДЖ  Дисэ.

Къэбэрдей-Балъкъэрым 
Сабий зэчиифIэхэмрэ ныб-
жьыщIэхэмрэ я уардэунэм 
иджыблагъэ щыщIидзащ 
«Iущхэмрэ Iущыцэхэмрэ» 
зи фIэщыгъэ щIэныгъэ-
егъэджэныгъэ хэдэрыхэш 
зэхьэзэхуэм и VIII хэгъэ-
гупсо Iыхьэм.

«ПЁТР Пасэрей Урыс 
 къэ ралыгъуэм и иужьрей 
пщыщ, Урысейм и япэ пащ-
тыхьщ, къэрал лэжьакIуэщ, 
Бытырбыху къалэм и къы-
зэгъэпэщакIуэщ» - аращ зэ-
хьэ зэхуэм игъуэта фIэщы-
гъэр. КъызэгъэпэщакIуэ-
хэм къызэрыхагъэщамкIэ, 
зэпеуэм и кIуэцIкIэ къы-
щаIэтыну Iуэхугъуэхэр, ныб-
жьыщIэхэм зэрызыхуагъэ-
зэну упщIэхэр зытеухуауэ 
щытынур зи цIэр тхыдэм 
Пётр ЕзанэкIэ къыхэна пащ-
тыхьым и гъащIэмрэ и ду-
ней тетыкIамрэ я закъуэ-
къым. Зэхьэзэхуэм хыхьа 
щIалэгъуалэм Iэмалыншэу 
къагъэлъэгъуэн хуейщ Пётр 
и лъэхъэнэм екIуэкIа къэ хъу-
 къащIэхэр къызыхэкIа щхьэу-
сыгъуэмрэ ар абы  хуэ зыша 
Iуэхугъуэхэмрэ; цIы хухэм я 
зэхуаку илъа зэхущыты кIэ-
хэм я жьауэр жылагъуэ 
псэукIэм зэры лъэ Iэсар; ду-
нейпсо  по ли тикэмрэ зи 

Я IэщIагъэ емылъытауэ, лъэпкъ 
Iуэ хухэм, щэнхабзэм дихьэхыу, 
ахэр къызэраIэтыжыным хущIэ-
къуу щIалэгъуалэ куэд диIэщ. Уеб-
лэмэ щызэхэпх къохъу: «Адыгэхэм 
пасэм я псэукIэу, щыIэкIэу щытар 
си нэкIэ слъэгъуащэрэт, а зэманхэм 
сыкъыщыхутэу» жаIэуи. 

СЛЪОН Алим и хьэрычэт Iуэхур 
зэпхар туризмэмрэ мэкъумэш Iэна-
тIэмрэщ. Ауэ и лэжьыгъэ нэхъыщ-
хьэм къыдэкIуэу, адыгэхэм я лъэпкъ 
хуэIухуэщIэхэр зэрегъэпэщыж, шы-
хэр, тхылъхэр, спортыр фIыуэ зы-
лъагъухэми ар ящыщщ. Зы цIыхум 
апхуэдиз лъэныкъуэкIэ зыхуэужьы-
ну?! Хуейми…

УФ-м и Федеральнэ Зэхуэсым Фе-
дерацэмкIэ и Советым КъБР-м 
 къыбгъэдэкIыу щыIэ сенатор Къа-
нокъуэ Арсен и нэIэм щIэту 2021 гъэм 
и кIэм хьэрычэт IуэхухэмкIэ щIалэ-
гъуалэм защIэгъэкъуэным тещIы-
хьауэ къызэрагъэпэща «Start up 
5642» зэхьэзэхуэм Слъоныр хэтащ 
икIи текIуэныгъэ къыщихьащ. Абы 
къыщыхуагъэфэща ахъшэ саугъэ-
тыр Алим зытригъэкIуэдэнур XIX 
лIэщIыгъуэм адыгэхэм яIа лъапсэ-
хэм тещIыкIа иухуэнырщ. Си гугъэм-
кIэ, абы къегъэлъагъуэ щIалэр             
къы  зыхэкIам и тхыдэм зэрыдихьэ-
хыр, къыщымынэу, пщIэ зэ ры хуи-
щIыр.

- Ди лъэпкъ хабзэхэм сызэрыса-
бийрэ сыдахьэх. Къапщтэмэ, апхуэдэ 
фIылъагъуныгъэ ди щэнхабзэм хуэс-
щIыныр унагъуэм къыщежьащ. Псом 
хуэмыдэу, ар си адэшхуэмрэ анэш-

Адыгэ Республикэм, дызэрыщыгъуазэщи, къэбэр-
дей къуажэхэри итщ. Абыхэм ящыщ зыщ Блашэп-
сынэ (Лашэпсынэ) зи фIэщыгъэри. Ар къы зэ рыу-
нэхуа, зэрызэхыхьа щIыкIэм кIэщIу дытеп сэ-
лъыхьынщ. 

БЛАШЭПСЫНЭ къуажэр Адыгэ Республикэм и 
Куэшхьэблэ щIыналъэм щежэх Щэхъурадж псым и 
ижьырабгъу лъэныкъуэмкIэ щысщ. 2021 гъэм къызэ-
рабжамкIэ, цIыху мини 3,1-м нэблагъэ дэсщи, я нэ-
хъыбэр (процент 98,7-р) адыгэщ. Жылэм и цIэр Iы-
хьитIу зэхэтщ: «блашэ» - жыг лIэужьыгъуэ (клён), 
«псынэ» - щIыщIагъыпс мыхьэнэхэр къикIыу. 

Урыс-Кавказ зауэм и лъэхъэнэм, генерал Глазенап 
Григорий Балъкъ псым къызэпрыкIри, Къэбэрдейм 
къытеуащ икIи зрихьэлIа жылэхэм ящыщу зыри къи-
мыгъанэу зэтригъэсхьащ. Лъапсэрых теуэм и ужькIэ 
(1804 - 1805 гъэхэм), пащтыхь администрацэм и жыIэ 
еувэлIэну хуэмей адыгэ къуажэхэм зыкъызэщIакъуэ-
ри, а зэманым иджыри щхьэхуиту псэуа КIахэмкIэ 
ягъэзащ. Гу зылъытапхъэу телъыджэр аращи, Iэпхъуа-
хэм я къару къихьыху а лъэныкъуэмкIи къащеныкъуэ-
къуащ ящI къатезыхахэм. 

IуэрыIуатэм къызэрыхэщыжымкIэ, зи гугъу тщIы 
лъа хэм япэу ихьа къэбэрдей лIакъуэхэм ящыщу, уна-
гъуэ 30-м Щэхъурадж псым и Iуфэр, унагъуэ 16-м аб-
дежым къыщхьэщыт Iуащхьэ цIыкIум и щыгур хэщIа-
пIэ яхуэхъуауэ щытащ. 

Блашэпсынэ и къэхъукIам ехьэлIа нэгъуэщI зы 
 хъыбари щыIэщ. ЗэрыпхъуакIуэхэм 1860 гъэм Лабэрэ 
Хуэдзрэ я псыхъуащхьэхэр «къыдагъэкъэбзыкIын» 
щIадзат. ЛъагапIэхэм кърахух къэбэрдей хьэжрэтхэм 
ящыщ зы гупым хэтхэр, Щэхъурадж псым къызэпрыкIа 
иужь, зы щIыпIэ гуэрым деж псынэ къыщIэжыпIэ ин 
щарихьэлIащ. Гъуэгуанэ зэпызычахэр а Iэшэлъашэм 
къыщыувыIащ. Ягу ирихьащ а Iэгъуэблагъэм пэгъу-
нэгъу губгъуэ бгъуфIэшхуэри, мэз кусэу екIуэкIри. Гу 
 лъатащ псынэ къыщIэжыпIэм деж, щыблэм тIу ири-
щIыкIауэ, блашэ жыгышхуэ зэрыщытми. ИкIи, а псом 
къы хэкIыуи, къэIэпхъуахэм къалъытащ жылэр а щIы-
пIэм щетIысэхынымкIэ езы Тхьэшхуэр къахуэупсауэ. 

Жыгыжьым и Iэгъуэблагъэм а махуэ дыдэм щIыхьэху 
щызэхашащ: псы къыщIэжыпIэр ягъэкъэбзащ, и щIэр 
куу ящIри, псыхъуэм къыдаха мывэкIэщхъхэмкIэ 
ягъэбыдэжащ. ГъэщIэгъуэныр аращи, а псынэр  ноби 
зыхуей хуагъазэ, къабзэуи зэрахьэ а жылэм дэс нэ-
хъыжьыфIхэм.  

«Блашэ-псынэ» цIэр иужьым зытеIукIыжа къуажэр 
абдежым зэрытIысрэ зы илъэс нэхъ дэмыкIауэ, щыблэ 
зэуауэ щыта жыгыжьым и лъабжьэм щIэж цIыкIуитI 
къыщыунэхуащ. А Iуэхугъуэм жылэдэсхэр щыгуфIы-
кIащ икIи нэхъри я фIэщ ищIащ а щIыпIэр Тхьэм 
 къа зэрыхухихар. Абы лъандэрэ зэман куэд дэкIами, 
абде жыр къуажэдэсхэм ноби я тхьэелъэIупIэщ икIи я 
зэ хуэсыпIэщ. 

Блашэпсынэрэ абы пэгъунэгъуу щетIысэха адрей 
адыгэ жылэхэмрэ я Iэшэлъашэр ящыщщ Урыс-Кав- 
каз зауэм и ужькIи зэпIэзэрыту щымыта щIыпIэхэм, 
абыхэм щыпсэухэм пащтыхь администрацэм и уна-
фэхэр ягу зэрыримыхьым къыхэкIыу. 

Апхуэдэу, 1868 гъэм, «Хуэдз зэщIэхъееныгъэкIэ» зэ-
джэ зэпэщIэувэныгъэм и ужькIэ, Блашэпсынэ къагъэ-
Iэп хъуауэ щытащ Хуэдз псыхъуэр зрагъэбгына лIакъуэ-
лIэш хэу Ашабэхэ, Дерхэ, Думэнхэ, Дохъушокъуэхэ, 
Къан даурхэ, Щоджэнхэ, нэгъуэщIхэри, я цIыхухэр 
ящIыгъуу. 

КЪУМАХУЭ  Аслъэн.

Къэрэшей-Шэрджэсым щекIуэкIащ Урысей Феде-
рацэм тхэквондомкIэ и зэгухьэныгъэм и президен-
тым и Кубокыр къэхьыным ехьэлIа урысейпсо зэ-
хьэзэхуэхэр. Абы хэтащ зи ныбжьыр илъэс 12 - 14, 15 
- 17-хэм ит къэралым и щIыналъэ 34-м щыщ спорт-
смен 800-м щIигъу. 

МАХУИТIКIЭ екIуэкIа зэпэщIэтыныгъэ гуащIэхэм 
Къэбэрдей-Балъкъэрым икIа тхэквондистхэм медаль 
зэмылIэужьыгъуэу 15 щызыIэрагъэхьащ. Абыхэм ящы-
щу 8-р дыщэщ. 

Урысей Федерацэм тхэквондомкIэ и зэхьэзэхуэм зы-
хэта гупхэм пашэныгъэхэр щаубыдащ Иуан Дианэ (кг 
33-м нэблагъэ), Геграевэ Даринэрэ Бекъул Миланэрэ 
(тIури кг 44-м нэблагъэ), Созаев Артур (кг 37-м нэбла-
гъэ), Къэзанш Къасболэтрэ Бицу Къантемыррэ (тIури 
кг 45-м нэблагъэ), Ахъмэт Дамир (кг 55-м нэблагъэ), 
Щокъуий Ислъам (кг 59-м нэблагъэ). 

Зэхьэзэхуэм хэта щIыналъэхэм я гуп зэхьэзэхуэм 
тхэвондомкIэ Къэбэрдей-Балъкъэрым и командэ къы-
хэхам япэ увыпIэр щиубыдащ. 

Ди спортсменхэр къэралым и зэпеуэм хуагъэхьэ-
зыращ Ахъмэт Амир, Унэжокъуэхэ Къантемыррэ Аб-
дельджабаррэ, Кугъуэндокъуэ Ялдар, Тикаев Индрис 
сымэ. 

КЪЭХЪУН  Бэч. 

Къэбэрдей-Балъкъэр Республикэм ЩэнхабзэмкIэ и 
министерствэм, «КъБР-Медиа» ГКУ-м, КъБР-м и Жур-
налистхэм я зэгухьэныгъэхэм, «Кабардино-Балкарская 
правда», «Адыгэ псалъэ», «Заман», «Советская моло-
дёжь», «Горянка» республикэ газетхэм, «Литературная 
Кабардино-Балкария», «Iуащхьэмахуэ», «Минги Тау», 
«Солнышко», «Нур», «Нюр» журналхэм, «Налшык» 
ОРТК-м, «Къэбэрдей-Балъкъэр» ГТРК-м, «Эльбрус» 
тхылъ тедзапIэм, «КъБР-Инфо» хъыбарегъащIэ агент-
ствэм я лэжьакIуэхэр радиом и программэхэр зэхэ-
гъэувэнымрэ къэтынымкIэ и редакцэм и фонотекэм и 
унафэщI Аттоевэ Светланэ Юсуп и пхъум хуогузавэ 
абы и анэ Аттоевэ Мариям Идрис и пхъур дунейм зэ-
ре хыжам къыхэкIыу. 

Адыгэ и хьэщIэ быдапIэ исщ
хуэмрэ я фIыщIэщ, Iущыгъэ куэд 
абыхэм жаIэу зэхэсхащ, - жеIэ Алим. 
- Дунейр, зэманыр гугъу зэрыхъуам 
къыхэкIыу, зыми емыщхь ди хабзэ 
 дахэхэр хъума хъуну дыхуеймэ, 
лъэпкъ гупсысэр зы щIэблэм адрей 
къыщIэхъуэм иритурэ зэIэпытхыу 
декIуэкIын хуейщ. А зэпыщIэныгъэр 
зы закъуэм и деж къыщызэпыудмэ, 
лъэпкъыр кIуэдауэ убж хъунущ. Сыт 
хуэдэ лъэпкъри аращ - и щэнхабзэр 
бгъэдэмылъыжмэ, нэгъуэщIхэм 
 къахэзыгъэщынур сыт? Адыгэм я 
пасэрей псэукIэр цIыхухэм нэры-
лъагъу ящысщIыну куэд щIауэ сы-
щIэхъуэпсырт. Абы теухуауэ япэ 
дыдэу си гупсысэхэр зыхуэсIуэтар 
профессор икIи си ныбжьэгъу Iумэт 
Муратщ. А Iуэхур къыздиIыгъащ икIи 
сытригъэгушхуащ. Лъапсэм и архи-
текторыр Хъуран  Валерэщ. ФIы-
щIэш хуэ тIуми яхузощI, я IэщIагъэм и 
хъер Тхьэм яригъэлъагъу!

Алим адыгэ лъапсэр и ухуэкIэкIи, 
зэрагъэдахэу щытахэмкIи XIX лIэ-
щIыгъуэм ящIу щытахэм къазэ рыщ-
хьэщыкI щымыIэу иухуэну къалэн 
зыхуигъэувыжащи, ар зригъэхъулIэн 
папщIэ, Iуэхум ехьэлIа тхылъхэр щIе-
джыкI, архивхэм йоплъ, нэхъыжьхэм 
захуегъазэ. 

Апхуэдэ хъугъуэфIыгъуэр щIыпIэ-
кIэ зыхуэзэнур Аушыджэр (Ды гъу-
жьы къуей) къуажэрщ, езы Алим къы-
щалъхуа, щапIа и жылэжьырщ.

Лъапсэм унэшхуэ, хьэщIэщ (зэры-
хабзэу, щхьэхуэу), кIыщ, щIакхъуэ 
гъэжьапIэ, джэдэщ, шэщ, лэгъунлей, 
нэгъуэщI ухуэныгъэхэри дэтынущ, 
бжыхькIэ къихухьынущ. Слъоныр 

 мэгугъэ лэжьыгъэхэр гъэмахуэм 
ирихьэлIэу яухыну. 

- «Адыгэ лъапсэр къызэрыбгъэсэ-
бэп хъунум теухуауэ мурад куэд 
диIэщ. Ди республикэм щыпсэухэми 
хьэщIэхэми ар яфIэгъэщIэгъуэн 
 хъуным къыщымынэу, дыхуейщ ди 
адэжьхэм зэрахьа псэукIэ, хабзэ да-
хэхэм, псом хуэмыдэу хьэщIэм 
пщIэш  хуэ зэрыхуащIу щытам, псори 
хэдгъэгъуэзэну. Уеблэмэ ар укъы-
щыувыIэ хъу  щIыпIэ тщIыну ди му-
радщ, - пещэ  Слъоным. - Къап-
щтэмэ, абдеж ди лъэпкъ IэщIа-
гъэхэм, шхыныгъуэхэм я мастер-
класси щыбгъэлъагъуэ  хъуну 
къыдолъытэри, ахэр къызэ рызэд гъэ-
пэ щынуми догупсыс.  «Лъэпщ» - 
пщIантIэм фIэщыгъэу естар аращ. 
Сэ Слъонхэ сащыщщ, ауэ сы-
къызытехъукIар Лъэпщхэщи, ди 
адэжьхэм зэрахьа унэцIэр естмэ 
сфIэкъабылт. Зэхьэзэхуэм мы Iуэ-
хумкIэ сыщIыхыхьар ди лъэпкъ хаб-
зэхэмрэ щэнхабзэмрэ зэрытхъу-
мэным гугъуехь зэрыпылъым гулъы-
тэ хуезгъэщIыныр арат. Проектым 
ехъулIэныгъэ зэриIар и фIыщIэу 
къызолъытэ чэнджэщкIэ, Iуэхугъуэ 
зэхуэмыдэхэмкIэ зыкъысщIэзыгъэ-
къуа си къуажэгъухэмрэ си ныб-
жьэгъухэмрэ зы гупу абы дызэ-
релэжьам», - къыхегъэщ щIалэм. 

Слъон Алим щIохъуэпс ди щэн-
хабзэ туризмэм зригъэужьыну, адыгэ 
лъэпкъым и къуэпсхэр къыщежьэм 
къыдэкIуэтей щIэблэр дригъэхьэхы-
ну. Ди гуапэщ и мурадыфIхэр къе-
хъулIэну.

БАГЪЭТЫР  Луизэ.

Iущхэмрэ Iущыцэхэмрэ 

гъунап къэхэм зезыгъэубгъу 
къэралыгъуэщIэмрэ зэ ры-
зэхы хьэ-зэрызэхэкIыу щы-
тар; па сэрейм къащIэна 
гупсы сэ кIэмрэ дуней те-
тыкIэмрэ цIыхухэм захри-
гъэнэн щхьэ кIэ пащтыхьым 
«Европэм пхиуда щхьэгъуб-
жэм» мы хьэнэуэ иIар, нэ- 
гъуэщI куэди. Ауэ щыхъукIэ, 
тхыдэм хьэкъщ жиIэу къиху-
тахэм зэрахущытри, блэкIам 
и жьыр нобэрей гъащIэм 
къы зэрылъэIэс щIыкIэхэм 
зригъэгупсысхэри сабий-
хэм къагъэнэIуэн хуейщ, я 

къэухьым и бгъуагъымрэ 
зэхэщIыкIым и кууагъымрэ 
къэпщытакIуэхэм ялъагъун 
папщIэ.

Къыхэгъэщыпхъэщ нэ-
гъуэщI зы Iуэхуи: зэпеуэм 
мыхьэнэшхуэ щызиIэр еджа  -
кIуэр тхыдэм зэрыщы гъуа-
зэм и закъуэкъым. ТхэкIэ ха-
бзэхэмкIэ иIэ щIэ ныгъэри, 
псэлъэкIэм и  къабзагъым- 
рэ беягъымри къа лъы тэ-
нущ. 

Зэхьэзэхуэм и зэхыхьэ-
гъуэ хэр дяпэкIэщ. Ауэ япэ 
джэгугъуэми наIуэ къищIащ 

утыкум ихьэ сабийхэр 
 хуаб жьу зэрыжьакIуэр, псэ-
лъэ кIэ хабзэхэр екIуу зэра-
гъэIэрыхуэр. Лъагъуэ щхъуэ-
 кIэплъыкIэхэм техьа цIыкIу-
хэм (агонистхэм) я зэхэ-
щIыкIымрэ щIэныгъэмрэ 
къы зэрыкIуэу зэры щы мы-
тыр къалъыс упщIэ гугъу-
хэм иратыж жэуап куп-
щIафIэхэм къагъэлъа гъуэ. 
Лъагъуэр къалъымыса-               
уэ, ауэ зэпеуэр зэре кIуэ-
кIым кIэлъыплъу пэшым 
щIэс хэри (теоретик хэр)            
нэхъ хуэмыхутэкъым. Зэуэ 
гум къримыдзэ упщIэ 
куэдым я жэуапыр абдежт 
къыщыIур, арыххэуи медал-
хэмрэ дамыгъэхэмрэ                
уэ ру яхьэхурт, къыкIэ-лъы-
кIуэ джэгугъуэ хэм лъагъуэр 
къа зэ ры лъы сынум щIэбэ-
ну.

ЩIыпIэ-щIыпIэкIэрэ ще-
кIуэ  кIа зэхьэзэхуэхэм щы-
текIуа икIи къыщыхэжа-
ныкIа ныбжьыщIэ 23-р хэ-
гъэгу зэпеуэм щызэрихьэ-
лIэжащ, я нэхъыфI дыдэр 
Къэбэрдей-Балъкъэрым и 
цIэкIэ урысейпсо зэхьэзэ-
хуэхэм кIуэн хуэдэу.

Ар дызэрыт илъэсым и 
дыгъэгъазэ мазэм Мэзкуу 
щекIуэкIынущ.

ШУРДЫМ  Динэ.

Гъуэгухэр ирагъэфIакIуэ

Блашэпсынэ

Ди  спортсменхэм  япэ  гуп 
увыпIэр  зыIэрагъэхьэ

Пашэхэм  текIуэныгъэр
зыIэщIагъэкIыркъым

Урысей Федерацэм 
фут болымкIэ и етIуанэ 
дивизионым и Япэ гупым 
щекIуэкI зэхьэзэхуэм и 
тIощIрэ езанэ джэгу-
гъуэм хыхьэ зэIущIэ зыб-
жанэ вэсэмахуэ екIуэ-
кIащ. Абы щыщу тхьэма-
хуэм Налшык щызэхэтын 
хуея «Спартак-Налшы-
кымрэ» «Биолог-Ново ку-
банск»-мрэ я зэпэ щIэ-
тыныгъэр мэлыжьы хьым 
и 6-м ягъэIэп хъуащ. А   
махуэ дыдэм екIуэкIы-
нущ «Дружба»-мрэ Став-
рополь и «Динамо»-мрэ я 
зэIущIэри.

ЗЭХЬЭЗЭХУЭМ и турнир 
таблицэм пашэныгъэр 
щызыIыгъ Дон Iус Ростов 
и СКА-р Владикавказ щы-
IущIащ «Алания-2»-м. Зэ-
пэщIэтыныгъэм и япэ сы-
хьэт ныкъуэм щIигъур хьэ-
щIэхэм я тепщэныгъэкIэ 
екIуэкIащ, арщхьэкIэ бжы-
гъэр къызэIуахыным ху нэ-
сыртэкъым, хэгъэрейхэм  
я гъуащхьэхъумэхэм СКА-м 
и футболистхэм я еб-
гъэрыкIуэныгъэр гъуэм 
щекIуалIэкIэ къызэпау-
дырти. Джэгум и япэ 
Iыхьэм хухаха зэманыр 
иухыным дакъикъипщI 
 нэхъыбэ къэмынэжауэ, 
Дон Iус Ростов къикIахэм я 
гугъуехьым ехъулIэныгъэ 
къыпэкIуащ - зэIущIэм 
бжы гъэр къыщызэIуихри, 
СКА-р япэ иригъэщащ 
Без часнюк. 

Загъэпсэхуу къихьэжа 
нэужь, хьэщIэхэм я еб-
гъэрыкIуэныгъэр нэхъ 
лъэ щыж хъуащ. ТхущIрэ 
етIу анэ дакъикъэм бжы-
гъэр игъэбэгъуащ Федчук. 

ТопитIкIэ япэ зэрищам 

жан къищIа ростовдэсхэм 
я текъузэныгъэм хагъэ-
хъуащ. ЕбгъэрыкIуэныгъэ 
зэкIэлъхьэужьым хэту Ми-
чуренков къыIэрыхьа то-
пым владикавказдэсхэм        
я гъуащхьэтетым къыхуе-
гъэгъэзакъым, арщхьэкIэ 
топ дагъэкIар хабзэм къе-
мызэгъыу къэзылъыта 
 судьям ар хибжакъым. 

ЕтIуанэ Iыхьэм и зэма-
ным и кум фIэкIауэ, бжы-
гъэр 0:3-м хуигъэкIуащ 
Безруковым. Абы хэ-
гъэрейхэм я лъэр щIиуды-
пащ икIи я джэгукIэр зэ-
текIащ. 

КIэух бжыгъэр игъэуващ 
Ерохиным - 0:4. Зэхьэ зэ-
хуэр зэрыщIидзэрэ зы те-
кIуэныгъэ фIэкIа къэзы-
мы хьыфа Владикавказ и 
командэр турнир табли-
цэм и кIэух увыпIэхэм 
ящыщ зым къыщынащ. 

Бжьыпэр къызыIэщIэна 
Дон Iус Ростов и СКА-м 
жы джэру кIэлъеIэ «Чай-
ка»-ми къэувыIэн мурад 
иIэкъым. Песчанокопскэм 
абы къыщригъэблэгъат 
«ЕсэнтIыгур». 

Япэ сыхьэт ныкъуэм и 
хьэрхуэрэгъум и тIас хъэ-
хэм щыгъуазэ зызыщIа 
 хэгъэрейхэм напIэзыпIэм 
зы  къызыкъуахащ. ЩэщIрэ 
етIуанэ дакъикъэм Хох-
лачёвым «Чайка»-р япэ 
иригъэщащ. 

КъыкIэлъыкIуэ дакъи-
къипщIым Олейниковым 
дигъэкIа пенальтимрэ 
 Орловым и топымрэ бжы-
гъэр 3:0-м хуагъэкIуащ. 

ЗэIущIэм и етIуанэ Iы-
хьэм хухаха зэманыр и 
кIэм нэблэгъэху хэгъэрей-
хэр арэзы къэзыщI кIэух 
бжыгъэр яхъумэу екIуэ-

кIащ. 80-нэ дакъикъэр 
екIуэкIыу хьэщIэхэм къы-
кIэлъыкIуэ щыуагъэр яIэ-
щIэкIащ - пенальти! Ар Iэ-
зэу зыгъэзэщIа Алиевым 
зэпэщIэтыныгъэм и бжы-
гъэр 4:0-м хуигъэкIуащ. 

Зэхьэзэхуэм щыпашэ ко-
мандэ нэхъыфIищым жы-
джэру яужь итщ «Фор-
те»-р. Таганрог щыIэу, 
абыхэм хагъэщIащ Волго-
град и «Ротор-2»-р. Хэ-
гъэрейхэм текIуэныгъэ 
къа хуэ зыхьу ещанэ увы-
пIэм щыт Мэхъэчкъалэ и 
«Динамо»-м гъунэгъу 
хуэзыщIа топ закъуэр зэIу-
щIэм пенальтикIэ щыди-
гъэкIащ Вяткиным. 

ЗэрытемыгъэкIуауэ, топ 
зырызкIэ зэхъуэжауэ, иу-
хащ «Анжи»-мрэ «Чер но-
морец»-мрэ я зэпэ щIэ-
тыныгъэр. Павловскэ щы-
Iэу 2:1-уэ щIыпIэ «Куба нь-
Холдинг»-м ефIэкIащ 
«ТIуап сыр». 

Урысей Федерацэм 
футболымкIэ и етIуанэ 
дивизионым и Япэ гупым 
щекIуэкI зэхьэзэхуэм и 
тIощIрэ езанэ джэгу гъуэм 
хыхьэу зэхэта зэIущIэхэм 
мыпхуэдэ бжыгъэхэр къа-
рикIуащ: «Анжи» (Мэ-
хъэчкъалэ) - «Черномо-
рец» (Новороссийск) - 
1:1, «Чайка» (Песчано-
копскэ) - «ЕсэнтIыгу» 
(ЕсэнтIыгу) - 4:0, «Ала-
ния-2» (Вла дикавказ) - 
СКА (Дон Iус Ростов) - 
0:4, «Ку бань-Холдинг» 
(Павловская) - «ТIуапсы» 
(ТIуапсы) - 1:2, «Форте» 
(Таганрог) - «Ротор-2» 
(Волгоград) - 1:0. 

КъыкIэлъыкIуэ джэгу-
гъуэр «Спартак-Налшы-
кым» Мэхъэчкъалэ щри-
гъэкIуэкIынущ. Гъатхэпэм 
и 20-м ар IущIэнущ «Ле-
гион Динамо»-м. 

ЖЫЛАСЭ  Замир. 


